
Y.B. TUAN NGA KOR MING [ TAIPING ] minta MENTERI 

KEWANGAN menyatakan berapakah peruntukan telah diberi kepada 

lndah Water Konsortium (IWK) tiap-tiap tahun sejak 2009 dan apakah 

hasil pulangannya. 

JAWAPAN 

Tuan Yang Dipertua, 

Dari tahun 2009 hingga tahun 2016, Kerajaan telah menyalurkan 

subsidi kepada lndah Water Konsortium Sdn Bhd (IWK) berjumlah 

RMl.574 bilion atau secara purata RM200 juta setahun. Pemberian 

subsidi ini bertujuan untuk menampung kos operasi bagi 

menyelenggara lebih 11,000 buah loji rawatan kumbahan dan stesen 

pam serta 18,000 kilometer rangkaian pembetungan yang tidak dapat 



ditampung dengan pendapatan dari tarif sedia ada. 

Sebagai contoh, berdasarkan penyata kewangan belum diaudit, kos 

operasi IWK untuk tahun 2016 adalah berjumlah RM881 juta 

berbanding pendapatan RM659 juta. lni berlaku kerana tarif semasa 

bagi perkhidmatan pembetungan adalah jauh lebih rendah daripada 

kos menyediakan perkhidmatan pembetungan. IWK beroperasi 

dalam keadaan defisit akibat pertambahan kos operasi yang 

meningkat setiap tahun sedangkan tarif tidak pernah dinaikkan sejak 

tahun 1994. 

Waiau bagaimanapun, peruntukan subsidi ini telah memberi pulangan 

dan manfaat khususnya kepada rakyat dan secara amnya kepada 

negara dan alam sekitar dari aspek-aspek berikut: 

a. Pemuliharaan alam sekitar - Jumlah Loji Rawatan Kumbahan 

(LRK) yang mematuhi piawaian pelepasan efiuen di bawah 

Peraturan - Peraturan Kualiti Alam Sekeliling (Kumbahan) oleh 

Jabatan Alam Sekitar (JAS) telah meningkat daripada 5,146 LRK 

(95%) pada tahun 2009 kepada 6,318 LRK (97%) pada tahun 

2016. 

b. Liputan penduduk setara (PE) - Rekod IWK menunjukkan 

peningkatan liputan dari 18.1 juta PE pada tahun 2009 kepada 

23.9 juta PE pada tahun 2016 iaitu peningkatan sebanyak 5.8 



juta PE bersamaan 32%. 

c. Kualiti perkhidmatan - Peningkatan kualiti perkhidmatan 

pembetungan kepada pengguna di mana jumlah aduan 

terhadap kualiti operasi IWK telah menurun dari 12.0 

aduan/1,000 pelanggan pada tahun 2009 kepada 10.1 

aduan/1,000 pelanggan pada tahun 2016. 

d. Kecekapan operasi - Kecekapan operasi IWK telah meningkat 

di mana kos bagi satu(l) akaun sebulan telah berkurangan dari 

RM20.72 (tahun 2015) kepada RM19.56 (tahun 2016). 

